
Servizzi ta' informazzjoni offruti fl-Ispizeriji 

Fl-isforzi  taghha biex tipprotegi il-konsumatur, l-Assocjazzjoni ghad-Drittijiet tal-Konsumatur (ACR) tixtieq tigbed l-attenzjoni ghall-fatt li l-ispizeriji qed jitolbu mizata minn ghand persuni li jaghmlu uzu mill-ispizerija ghas-servizzi ta' tabib jew konsulent f'din l-ispizerirja. Din hi mizata li tithallas apparti mill-mizata tat-tabib u li tkopri l-uzu ta' waiting room u facilitajiet  ohra 

Waqt li din il-mizata ghandha tinzamm bi prezz baxx kemm jista' jkun, l-ispizjar hu fid-dover li jara li dan il-hlas jkun miktub fuq tabella fejn tidher qabel mal-konsumatur jidhol fl-ispizerija. L-ispizjar hu fid-dover ukoll li jinforma l-konsumatur dwar dan il-hlas meta jcempel ghal appuntament. 

Meta qed jixtru l-medicini, il-konsumaturi ghandhom id-dritt li jitolbu lill-ispizjar biex jaghtihom l-informazzjoni bil-miktub, fuq formola apposta li tinkludi id-doza ta' kif ghandha tittiehed il-medicina u informazzjoni ohra necessarja, specjalment f'kazijiet ta' anzjani jew nies ohra vulnerabbli li ghandhom ir-riskju li jinsew l-informazzjoni li jkun taghom l-ispizjar. 
L-ispizjar ghandu jaccerta li l-PIL, jigifieri l-inforrmazzjoni li tkun mal-medicina, tkun bil-Malti jew bl-Ingliz biex il-konsumatur ikun jista jifhem dak li hemm miktub u jkun jista jaghmel uzu minnha f'kull hin.
